
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի N 895-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Պետական պաշտոններ զբաղեցրած անձանց սոցիալական երաշխիք​ների մասին» Հայաստանի Հանրապետության օրենքի 5-րդ հոդվածի4-րդ մասի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի օգոստոսի 28-ի «Պետական  պաշտոններ  զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշման մեջ կատարել հետևյալ լրացումները.

1) Որոշման N 2 հավելվածում`
ա. 5-րդ կետը հաշվարկով բառից հետո լրացնել բացառությամբ օրենքի 2-րդ հոդվածի 1-ին մասի 7-րդ կետով սահմանված հիմքով Հայաստանի Հանրապետության Գերագույն խորհրդի պատգամավորին կենսաթոշակ նշանակելիս, երբ կենսաթոշակի իրավունք տվող ժամանակահատվածը (Հայաստանի Հանրապետության Գերագույն խորհրդի պատգամավորի պաշտոն զբաղեցնելու ժամանակահատվածը) հաշվարկվում է սույն կարգի 9-րդ կետով սահմանված կարգով բառերով,

բ. 8-րդ կետից հետո լրացնել հետևյալ բովանդակությամբ 8.1-րդ կետով.

8.1. Օրենքի 2-րդ հոդվածի 1-ին մասի 7-րդ կետով սահմանված հիմքով Հայաստանի Հանրապետության Ազգային ժողովի պատգամավորին կենսաթոշակ նշանակելիս՝ պատգանավորը համարվում է մեկ սահմանադրական ժամկետ Հայաստանի Հանրապետության Ազգային ժողովի պատգամավորի պաշտոն զբաղեցրած, եթե նա պատգանավոր է ընտրվել է Հայաստանի Հանրապետության հերթական գումարման Ազգային ժողովի ընտրությունների տարում և նրա լիազորությունները ավարտվել են ընտրվելուն հաջորդող հինգերորդ, իսկ Հայաստանի Հանրապետության առաջին, երկրորդ և երրորդ գումարումների Ազգային ժողովների դեպքում՝ չորրորդ տարվա ընթացքում՝ Ազգային ժողովի լիազորությունների ժամկետը ավարտվելու կապակցությամբ:,

գ. 10-րդ կետից հետո լրացնել հետևյալ բովանդակությամբ 11-րդ կետով.

11. Հայաստանի Հանրապետության Գերագույն խորհրդի պատգամավորի, Հայաստանի Հանրապետության Ազգային ժողովի պատգամավորի պաշտոն զբաղեցնելու ժամանակահատվածը հաստատվում է աշխատանքային գրքույկով, կամ Հայաստանի Հանրապետության Ազգային ժողովի աշխատակազմի տված տեղեկանքով կամ արխիվային տեղեկանքով:.

2) Որոշման N 3 հավելվածում 2-րդ կետի 2-րդ ենթակետը փաստաթուղթը բառից հետո լրացնել , ինչպես նաև հայտարարություն չաշխատելու մասին

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2014 թվականի հուլիսի 1-ին և դրանից հետո ծագած հարաբերությունների վրա:

ՀՀ աշխատանքի և սոցիալական հարցերի նախարար  Արտեմ Ասատրյան

Տեղեկանք-հիմնավորում
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման N 2հավելվածով, ի կատարումն  «Պետական պաշտոններ զբաղեցրած անձանց սոցիալական երաշխիք​ների մասին» Հայաստանի Հանրապետության օրենքի, հաստատվել է մասնագիտական ստաժը (մասնագիտական ստաժում հաշվառվող ժամա​նա​կահատվածները) հաշվարկելու կարգը:

Սակայն խնդրո առարկա կարգի դրույթները իրավակիրառական պրակտիկայում առաջացնում են խնդիրներ:

Մասնավորապես, կարգի 5-րդ կետի համաձայն՝ կենսաթոշակի իրավունք տվող ժամանակահատվածը կենսաթոշակ նշանա​կելիս հաշվառվում է օրացուցային հաշվարկով, ինչը կիրառելի չէ Հայաստանի Հանրապետության Գերագույն խորհրդի պատգամավորի պարագայում՝ հաշվի առնելով կարգի 2-րդ կետի դրույթները (համաձայն parliament.am կայքէջի՝ Հայաստանի Հանրապետության Գերագույն խորհուրդը կազմավորվել է 1990թ., երկու փուլով` մայիսի 20-ին և հունիսի 3-ին):

Միաժամանակ ՀՀ օրենսդրությամբ հստակեցված չէ կենսաթոշակի իրավունք տվող՝ մեկ սահմանադրական ժամկետ արտահայտությունը:

Հստակեցված չեն նաև Հայաստանի Հանրապետության Գերագույն խորհրդի պատգամավորի, Հայաստանի Հանրապետության Ազգային ժողովի պատգամավորի պաշտոն զբաղեցնելու ժամանակահատվածը հաստատող փաստաթղթերը՝ հաշվի առնելով նրանց աշխատանքային գրքույկներում առկա գրառումները:

Հաշվի առնելով վերը նշվածը՝ առաջարկվում է համապատասխան փոփոխություններ կատարել ՀՀ կառավարության 2014 թվականի օգոստոսի  28-ի N 895-Ն որոշման մեջ:

Ներկայացվող նախագծով.

1) կենսաթոշակի իրավունք տվող ժամանակահատվածը օրացուցային հաշվարկով հաշվառելու դրույթից բացառություն է սահմանվում Հայաստանի Հանրապետության Գերագույն խորհրդի պատգամավորի համար այս դեպքում կենսաթոշակի իրավունք տվող ժամանակահատվածը հաշվարկվում է կարգի 9-րդ կետով սահմանված կարգով,

2) հստակեցվում է կենսաթոշակի իրավունք տվող՝ մեկ սահմանադրական ժամկետ արտահայտությունը, ինչպես նաև Հայաստանի Հանրապետության Գերագույն խորհրդի պատգամավորի, Հայաստանի Հանրապետության Ազգային ժողովի պատգամավորի պաշտոն զբաղեցնելու ժամանակահատվածը հաստատող փաստաթղթերը:
Նախագիծն ընդունվելու դեպքում կապահովվի պետական պաշտոն զբաղեցրած անձանց կենսաթոշակյին իրավունքների իրականացումը:

ՏԵՂԵԿԱՆՔ
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ լրացումներ կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ լրացումներ կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում (անհրաժեշտ միջոցները նախատեսված են 2015 թվականի ՀՀ պետական բյուջեով):

ՏԵՂԵԿԱՆՔ
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ լրացումներ կատարելու մասին ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ լրացումներ կատարելու մասին ՀՀ կառավարության որոշման նախագծի ընդունման առնչությամբ ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

